ՀԻՄՆԱՎՈՐՈՒՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ  3-Ի N 576-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը), ընթացիկ իրավիճակը և խնդիրները
Հաշվի առնելով «Բյուջետային համակարգի մասին» ՀՀ օրենքի տրամաբանությունը՝ յուրաքանչյուր ծրագրի կատարման համար  մեկ պատասխանատու պետական մարմին սահմանելը, և նկատի ունենալով այն հանգամանքը որ «Հազարամյակի մարտահրավեր» դրամաշնորհային ծրագրի (այսուհետ՝ Ծրագիր) շրջանակներում իրականացվում է գյուղատնտեսության վարկավորում, նպատակահարմար է համարվում Ծրագրի շրջանակներում գյուղատնտեսության վարկավորման գործընթացի իրականացումը ամբողջությամբ վերապահել ՀՀ էկոնոմիկայի նախարարությանը:

Բացի այդ ՀՀ գյուղատնտեսության նախարարության կողմից նախաձեռնած և 2019 թվականի հունիս 6-ին ընդունված N 718-Ն որոշման (այսուհետ՝ Որոշում) 2-րդ կետի համաձայն՝ ՀՀ պետական բյուջեում ներառված «1086 Գյուղական ենթակառուցվածքների վերականգնում և զարգացում» ծրագրի միջոցառումներում «Հայաստանի Հանրապետության ֆինանսների նախարարություն» բառերը փոխարինվել է «Հայաստանի Հանրապետության գյուղատնտեսության նախարարություն» բառերով, ինչը ենթադրում է որ ծրագրի բոլոր միջոցառումների, այդ թվում  «11003 ԱՄՆ  կառավարության աջակցությամբ իրականացվող «Հազարամյակի մարտահրավեր» դրամաշնորհային ծրագիր»  միջոցառման (այսուհետ՝ Միջոցառում)  իրականացումը փոխանցվել է ՀՀ գյուղատնտեսության նախարարությանը՝ ներկայումս ՀՀ էկոնոմիկայի նախարարությանը: Միջոցառմամբ նախատեսված է Ծրագրի մասով պահպանման ծախսերի իրականացումը: 
2. Առաջարկվող կարգավորման բնույթը
Նախագծով առաջակվում է «Հազարամյակի մարտահրավեր» հիմնադրամ-Հայաստան» պետական ոչ առեվտրային կազմակերպությունը լուծարելու և գույքը հանձնելու մասին» N 576-Ա որոշման մեջ կատարել համապատասխան փոփոխություններ:

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
Համապատասխան  միջոցառման ամբողջական իրականացում պատասխանատու պետական մարմնի կողմից:
ՏԵՂԵԿԱՆՔ 

«Հայաստանի Հանրապետության կառավարության 2012 թվականի մայիսի  3-ի N 576-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ

«Հայաստանի Հանրապետության կառավարության 2012 թվականի մայիսի  3-ի N 576-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

